
Broj: 01-11-620-4 /26 
Mostar, 9. novembra 2026. 
 

Na osnovu člana 5. Zakona o kantonalnim ministarstvima i drugim organima kantonalne  uprave 
(„Službene novine Hercegovačko-neretvanskog kantona”, broj: 4/98, 1/02, 4/07 i 2/13), Odluke Vlade 
HNK o usvajanju Programa utroška novčanih sredstava utvrđenih Budžetom HNK za 2026. godinu 
Ministarstvu trgovine, turizma i zaštite okoliša s pozicije „Tekući transferi drugim nivoima vlasti 
(turizam, okoliš i manifestacije)“, broj: 01-1-02-2284/26 od  21. oktobra 2026. i tačke VII Programa, 
ministar trgovine, turizma i zaštite okoliša objavljuje 
  

J A V N I   P O Z I V 
za podnošenje prijava za odabir projekata koji će se ϐinansirati iz sredstava „Tekući transferi 
drugim nivoima vlasti (turizam, okoliš i manifestacije)“ utvrđenih Budžetom HNK za 2026. 

godinu 
 

I 
(Predmet javnog poziva) 

Predmet ovog Javnog poziva je dodjela bespovratnih tekućih sredstava iz Budžeta HNK za 2026. godinu 
u cilju jačanja konkurentnosti hercegovačko-neretvanskog turizma kroz aktivnosti tekućeg održavanja 
i unapređenja ključne javne infrastrukture, zaštite okolišnih standarda te organizacije manifestacija u 
općinama/gradovima. 
Javnim pozivom dodjeljivati će se bespovratna sredstva za projekte koji su započeti u 2026. godini i čiji 
period realizacije ne može biti dulji od 30. septembra 2027. godine.  

II 
(Iznos raspoloživih sredstava) 

Sredstva za provođenje Programa obezbjeđena su u Budžetu HNK za 2026. na poziciji Ministarstva 
trgovine, turizma i zaštite okoliša, organizaciona jedinica 35010001, ekonomski kod 614100 SAL001 u 
ukupnom iznosu od 935.000,00 KM (slovima: devetsto trideset pet hiljada konvertibilnih maraka i 
00/100) („Službene novine HNK“, broj 3/26). 

III 
(Namjena sredstava) 

Namjena sredstva iz tačke II Javnog poziva je pružanje tekuće finansijske podrške projektima JLS koji 
doprinose unapređenju bazne turističke i okolišne infrastrukture, očuvanju okoliša na turističkim 
rutama, operativnoj i digitalnoj pripremi destinacija za outdoor turizam (planinarenje, biciklizam, 
avanturistički turizam) te promociji održivog razvoja kroz javne manifestacije. 

IV 
(Programske aktivnosti i ϐinansijski okvir) 

Sredstva iz tačke II Javnog poziva raspoređuju se kroz tri programske aktivnosti, uz strogo ograničenje 
visine podrške po pojedinačnom projektu:  
PROGRAMSKA AKTIVNOST 1  
TEKUĆE ODRŽAVANJE I UNAPREĐENJE BAZNE JAVNE INFRASTRUKTURE U SEKTORU ZAŠTITE 
OKOLIŠA u ukupnom iznosu 350.000,00 KM (slovima: tristo pedeset hiljada konvertibilnih maraka 
i 00/100) 
Prvi prioritet je razvoj i unapređenje bazne/ključne okolišne infrastrukture uključujući hitne 
intervencije, suϐinansiranje projekata sanacije i prevencije nastanka divljih odlagališta otpada na 
ključnim turističkim i izletničkim rutama (postavljanje sistema video-nadzora, solarnih info-ploča, 

nabava i postavljanje kontejnera, namjenskih eko-korpi za selektivno odlaganje te nabava mobilnih 
kompostera i lakih drobilica za biootpad na izletištima u svrhu smanjenja komunalnog pritiska,… 
Drugi prioritet je krajobrazno i okolišno uređenje uključujući uređenje i sadnju zelenih 
barijera/autohtone vegetacije u svrhu ublažavanja ljetnih klimatskih ekstrema u frekventnim javnim 
turističkim zonama; revitalizaciju degradiranih javnih površina isključivo kroz sadnju i postavljanje 
lako uklonjivih i montažnih elemenata u svrhu formiranja edukativnih eko-lokaliteta, postavljanje lako 
uklonjivih eko-privezišta i zaštitnih barijera na javnim površinama neposredno uz rijeke, jezera i 
obalni pojas… 
PROGRAMSKA AKTIVNOST 2 
TEKUĆE ODRŽAVANJE I UNAPREĐENJE BAZNE JAVNE INFRASTRUKTURE U SEKTORU TURIZMA u 
ukupnom iznosu 450.000,00 KM (slovima: četiristo pedeset hiljada konvertibilnih maraka i 00/100) 
Prvi prioritet  je razvoj i unapređenje osnovne/bazne javne turističke infrastrukture uključujući  
suϐinansiranje tekućeg održavanja, popravka, obnove i opremanja ključne javne turističke i rekreacijske 
infrastrukture s niskim otiskom na okoliš (uređenje, obnova, popravak i sanacija postojećih pješačkih, 
biciklističkih i planinarskih staza isključivo od prirodnih materijala; postavljanje i zamjena energetski 
eϐikasne solarne javne rasvjete, pametnih solarnih klupa i prateće opreme);  sufinansiranje nabave i 
postavljanja unificiranih, montažno-demontažnih i okolišno prihvatljivih drvenih štandova na javnim 
površinama uz turističke rute za potrebe plasmana autohtonih poljoprivrednih proizvoda lokalnih 
PPG-ova, bez izvođenja građevinskih radova fiksne prirode. 
Drugi prioritet je opremanje, signalizacija, pristupačnost i digitalizacija uključujući troškove dizajna, 
mapiranja i tekućeg održavanja okolišno prihvatljive turističke, planinarske i biciklističke signalizacije 
(putokazi, markacije, info-table) na outdoor rutama; opremanje postojećih staza i odmorišta sitnim 
mobilijarom (klupe od recikliranih materijala, drveni stolovi, stalci za bicikle); opremanje prostora 
gotovim montažnim drvenim vidikovcima, odmorištima i mobilnim info-punktovima; postavljanje 
gotove i uklonjive mobilne infrastrukture (rampe i uklonjive staze za pristup javnim površinama 
osobama s invaliditetom), digitalizacija outdoor ponude (razvoj QR info-tačaka, AR aplikacija i 
digitalnih gpx mapa staza); uvođenja međunarodnih ekoloških certiϐikata za održive destinacije (npr. 
Green Destinations standardi za JLS). 
PROGRAMSKA AKTIVNOST 3 
PODRŠKA TURISTIČKIM, GASTRONOMSKIM I OUTDOOR MANIFESTACIJAMA u ukupnom iznosu 
135.000,00 KM (slovima: sto trideset pet hiljada konvertibilnih maraka i 00/100) 
Prvi prioritet su manifestacije koje organiziraju ili suorganiziraju JLS, a koje direktno promovišu održivi 
turizam, autohtonu tradicijsku i eno-gastronomsku ponudu HNK-a (privredno-turistički sajmovi, dani 
autohtone kuhinje - gastronomski festivali, vinski festivali, izložbe i sajmovi starih zanata i rukotvorina, 
službeni ljetni/zimski programi na otvorenome koje JLS organizuje za turiste,…) uz obaveznu primjenu 
okolišnih standarda uključujući troškove najma privremene tehničke opreme (bine, štandovi, šatori, 
razglas); troškove uvođenja „Zero-Waste“ koncepta na manifestacijama (nabava biorazgradivog 
posuđa i čaša za višekratnu upotrebu, najam privremenih posuda za selektivno odvajanje otpada te 
usluge čišćenja lokacije neposredno nakon događaja); usluge oglašavanja, marketing, štampanje 
promotivnih i edukativnih materijala. 
Drugi prioritet su manifestacije koje organiziraju ili suorganiziraju JLS, a koje se odnose na outdoor 
aktivnosti (muzički festivali na otvorenom, kulturno-zabavne manifestacije na otvorenim lokacijama, 
tradicionalne sportske i avanturističke manifestacije na otvorenome) uz obaveznu primjenu okolišnih 
standarda uključujući troškove najma privremene tehničke opreme (bine, štandovi, šatori, razglas); 
troškove uvođenja „Zero-Waste“ koncepta na manifestacijama (nabava biorazgradivog posuđa i čaša 
za višekratnu upotrebu, najam privremenih posuda za selektivno odvajanje otpada te usluge čišćenja 
lokacija neposredno nakon događaja); usluge oglašavanja, marketing, štampanje promotivnih i 
edukativnih materijala; angažman stručnih vodiča i gorskih službi spašavanja (GSS) za potrebe 
sigurnosti,… 

V 
(Striktna ograničenja utroška sredstava) 

Budući da se radi o ekonomskom kodu tekućih transfera, odobrena sredstva smiju se trošiti isključivo 
za tekuće, operativne i nematerijalne troškove. 
Izričito je zabranjeno pravdanje sredstava putem bilo kakvih trajnih građevinskih situacija 
(građevinskih radova koji postaju stalno sredstvo ili kapitalna imovina JLS-a). Namjenski utrošak 
dokazuje se isključivo računima, ugovorima o djelu/uslugama i izvodima iz banke. 

VI 
(Pravo učešća-prihvatljivi prijavitelji) 

Pravo podnošenja prijava imaju isključivo općine i gradovi (jedinice lokalne samouprave - JLS) s 
područja Hercegovačko-neretvanskog kantona. 
Prijavitelji moraju ispunjavati sljedeće posebne uslove: 

 Donesena odluka načelnika/gradonačelnika o pokretanju predmetnog projekta. 
 Obezbjeđeno sufinansiranje iz općinskog/gradskog budžeta u iznosu od najmanje 30% 

vrijednosti ukupnog projekta. 
 Ispunjene sve ugovorne obaveze prema Ministarstvu iz sklopljenih ugovora o sufinansiranju 

za prethodne tri (3) godine. 
VII 

(Kriteriji za ocjenjivanje) 
Maksimalni broj bodova po prijavljenom projektu je 100. Projekat koji u postupku ocjenjivanja ne 
ostvari najmanje 70 bodova, ne može ostvariti pravo na suϐinansiranje. Bodovanje će se vršiti prema 
sljedećim parametrima: 

 Stepen razvijenosti JLS – prednost izrazito nerazvijenim i manje razvijenim JLS (do 20 bodova). 
 Relevantnost, zrelost i spremnost projekta te usmjerenost na ključnu/baznu infrastrukturu (do 

30 bodova). 
 Finansijski doprinos -  vlastito učešće JLS iznad obaveznih 30% (do 20 bodova). 
 Usklađenost projekta sa kantonalnim i lokalnim strategijama/planskim dokumentima (do 20 

bodova). 
 Promocija, inovativnost i vidljivost projekta (do 10 bodova). 

VIII 
(Ograničenja visine pojedinačne podrške) 

Finansijska sredstva dodjeljivat će se u sljedećim rasponima: 
 Za Programsku aktivnost 1 (Okoliš): najniži iznos podrške po projektu je 20.000,00 KM, a 

najveći 100.000,00 KM. 
 Za Programsku aktivnost 2 (Turizam): najniži iznos podrške po projektu je 20.000,00 KM, a 

najveći 200.000,00 KM. 
 Za Programsku aktivnost 3 (Manifestacije): najniži iznos podrške po projektu je 2.000,00 

KM, a najveći 20.000,00 KM. 
Ministarstvo može odobriti manji iznos od traženog, zavisno od broja prijava i raspoloživih sredstava. 

IX 
(Dokumentacija za učestvovanje) 

Dokumentacija za učestvovanje mora OBAVEZNO sadržavati : 
1. Popunjen, potpisan i pečatom JLS ovjeren Prijavni obrazac  
2. Odluku načelnika ili gradonačelnika o pokretanju i provođenju predmetnog projekta  
3. Izvadak iz važećeg Budžeta JLS za 2026. godinu (budžetska stavka) kojom se dokazuje 

obezbjeđeno vlastito suϐinansiranje u iznosu od minimalno 30% ukupne vrijednosti projekta 

4. Izjavu o prihvatanju uslova, namjenskom utrošku sredstava, istinitosti podataka i 
neosuđivanosti 

5. Izjavu o ispunjenim ugovornim obavezama prema Ministarstvu za prethodne tri (3) godine, 
6. Detaljan opis projekta s jasnim akcijskim planom, rokovima provođenja i ciljevima koji 

odgovaraju svrsi Programa. 
7. Detaljan troškovnik projekta (u KM) s jasno razdvojenim iznosom koji se traži od Ministarstva 

i iznosom koji sufinansira JLS. 
Nedostatak bilo kojeg dokumenta iz ovog dijela rezultira automatskim odbacivanjem prijave 
bez bodovanja. Kao NEOBAVEZNA dokumentacija može se priložiti svaki dodatni dokument koji 
može potvrditi vrednovanje kriterija iz tačke VII Javnog poziva. Svi dokumenti koji se prilažu uz prijavu 
moraju biti originali ili ovjerene kopije ne starije od 3 (tri) mjeseca računajući od dana objave  Javnog 
poziva. Ministarstvo nema obavezu vraćanja dokumentacije pristigle na Javni poziv.  

X 
(Zajedničke odredbe) 

 Način podnošenja prijave 
Prijavni obrasci popunjavaju se isključivo na računalu i u originalnom ispisu slažu s pratećom 
dokumentacijom, prema redoslijedu iz tačke IX Javnog poziva. Prijava mora biti uvezana, a sve stranice 
prijave numerisane i ovjerene pečatom podnositelja prijave i potpisom ovlaštenog lica podnositelja 
prijave. 
Tako pripremljena prijava dostavlja se u zatvorenoj koverti ISKLJUČIVO putem pošte na adresu 

MINISTARSTVO TRGOVINE, TURIZMA I ZAŠTITE OKOLIŠA HNK  
BRAĆE FEJIĆA BB, 88000 MOSTAR 

s naznakom 
„NE OTVARAJ“ - PRIJAVA NA JAVNI POZIV  

ZA ODABIR PROJEKATA KOJI ĆE SE FINANSIRATI IZ SREDSTAVA „TRANSFER DRUGIM 
NIVOIMA VLASTI (TURIZAM, OKOLIŠ I MANIFESTACIJE)“ UTVRĐENIH BUDŽETOM HNK 

ZA 2026. GODINU PROGRAMSKA AKTIVNOST ______ [na crticu unijeti 1, 2 ili 3]. 
 
Na poleđini koverte OBAVEZNO navesti puni naziv podnositelja prijave, adresu i kontakt telefon te 
istu ovjeriti pečatom 

 Rok za podnošenje prijava 

Javni poziv otvoren je petnaest (15) dana od dana objave na web stranici Ministarstva i Vlade HNK.  
Rok za podnošenje prijava na osnovu Javnog poziva ističe  23. novembra 2026. 

 Razmatranje prijava 
Neće se uzeti u razmatranje: 

 neblagovremene prijave (dostavljene van utvrđenog roka) 
 prijave koje nisu pripremljene na način propisan u tački X alineja a) Javnog poziva (prijavni 

obrasci nisu popunjeni računalom, nisu priloženi u originalnom ispisu, prijava nije složena po 
redoslijedu iz tačke IX Javnog poziva, prijava nije uvezana, stranice nisu numerisane i ovjerene 
na propisani način, koverta s prijavom nije zatvorena, nije adresirana na propisani način, nije 
dostavljena putem pošte) 

 nepotpune prijave (ne sadrže kompletnu dokumentaciju koja se traži Javnim pozivom) 
 prijave neusklađene s programskim ciljevima iz Javnog poziva. 
 Donošenje i objava konačne odluke  

Najkasnije 30 dana od dana zaključenja Javnog poziva, na prijedlog Ministra konačnu odluku o izboru 
korisnika sredstava „Transfer drugim nivoima vlasti (turizam, okoliš i manifestacije)“ usvaja Vlada 
HNK.  

Objavom konačne odluke o izboru korisnika sredstava na web stranicama Ministarstva i Vlade HNK, 
svi podnosioci prijava smatraju se obaviještenim o rezultatima Javnog poziva. 

 Pravo prigovora 
Prijavitelji koji smatraju da su oštećeni zbog nepravilnog postupanja tokom postupka dodjele, imaju 
pravo podnijeti prigovor u roku od osam (8) dana od dana objave konačne odluke. Teret dokazivanja 
nepravilnog postupanja je na Prijavitelju. Odluku o prigovoru donosi Ministar. Prigovor ne odgađa 
izvršenje konačne odluke o odabiru i dalje provođenje procedure po Javnom pozivu. 

 Dodatne informacije 
U postupku po Javnom pozivu Ministarstvo ne snosi nikakve troškove učesnika Javnog poziva ni 
odgovornost prema učesnicima u pogledu aktivnosti koje su preduzeli u cilju apliciranja za određeni 
podsticaj.  
Dostavljena dokumentacija se ne vraća podnosiocu prijave.  
Sva dodatna pitanja u vezi ovog poziva mogu se postaviti svakim radnim danom u terminu od  11,30  
do 13,00 sati na broj telefona 036 552 922. 

XI 
(Završne odredbe) 

S jedinicama lokalne samouprave koje ispune uslove i kriterije za dodjelu sredstava iz ovog poziva, 
Ministarstvo trgovine, turizma i zaštite okoliša zaključit će ugovor o međusobnim pravima i 
obavezama.  
Korisnici sredstava - jedinice lokalne samouprave kojima budu odobrena sredstva, obavezne su 
Ministarstvu trgovine, turizma i zaštite okoliša dostaviti izvještaj o namjenskom utrošku dodijeljenih 
sredstava s originalnom dokumentacijom na osnovu koje se dokazuje namjenski utrošak sredstava. 

 
 

 
 

 


